
PILIPO i
CARTA PAULOBA BADA DJABARA
PILIPO PURUDEBEMA ITEA

Poa 61are Pauloba nai cartada basia. Romane
preso baside basica baa (Hecho 28:16-31). Pilipo

1:13de maira ebuda baa.
Hecho 16:6-40de b baa Paulo naéra Pilipo pu-

rudaa wananebemada. Mai puru dajada Pauloba
Acara wérdrdda unupeda Jesucritodebemada jara-
diasia. Wéra Lidia abadaba naara ijasia. Idji dede
Paulora, idji ume nina sida panasidaa. Djabarada
ara maa dede dji jare panasidaca baa.

Paulo preso baside djabard  Pilipo
purudebemaba idjia paratada diabuesidaa.
Adjia diapedadara djaba Epaproditoba edesia.
Pauloba nai cartara basia adjirda bia baada
ai carea. Nadrd AcOr@a bia bedeasia (1:1-11).
Maiare adjirda nébarasia idji sdwa badebemada.
Pauloba cricha basia dardéne preso badebemada

bia &draida (1:12-26). Maziare basia Crito
quirdca nibadamaréa (1:27deba aba 2:18daa).

Mazare basia Epaproditoda isabe jéda diabueida
idjaba Timoteoba jaradia baméaréa diabueida
(2:19-30). Mazrare basia ai jaradia bea carea
quirdcuitadamadréd (3:1neba aba 4:1naa). Pauloba
jirQiare badara 4:2-23de bA baa.

Pauloba nai cartade nadrd bada _
1 Mira Pauloa. Timoteora mi ume baa. Daira
Jesucrito nezocaa. M=Aa nai cartara djabard

Pilipo purudebemard itea babaraa: djabara

wagabadard, djabard carebabadard, jiima Acoré
&berdrd Jesucrito ume beara itea.” 2 Daiba quiria
panaa dadjird Zeza Acoréba, dadjird Boro Jesucrito
bida adji biadeba bardra careba pananida idjaba
adji necai bai sida dia pananida.

Pauloba djabard carea Acoréa iwidida

3 Mia bard quirdnebabaraza Acoréa bia baada
abaria. 45 AcOra iwidibaraza mia bard carea
basrida iwidibaria, bardba idji bedea ijasida
ewarideba Aitaa bedea bia Critodebemada ma
careba jaradia pana bérd. ¢ Mia naigada wardda
cawa baa: Acdréba bard sode traju bia jawa odara
biara o waya aba Jesucrito zebaradaa. Maine
idjia barara jlima biya o erobaya. 7 Bia baa maia
jima bar@nebemada mawad cricha baida, barara
bio quirid ba b&rd. MJ preso bade wa bedea bia
Critodebemada wérd arada cawabi bade Acdréba
idji biadeba bardra ma sida careba baa idji bedea
jaradia pananamaréa. 8 Acor@ba cawa baa mia
Jesucrito quirid waibaadeba jlima barara bio quiria
bada.

9 Mia AcOréa iwidi baa bardra biara dji quiria
beadamaréd, idjida biara cawadamaréd idjaba
sdwd nibadida panada cawadamaréa. 10 Mawa
béaraba bio cawadia caréda biara bada idjaba Crito
zebarade idji quirdpita cadjirua neé& beadia, bié
jarai sida neé beadia. 11 Mia iwidi baa bardra Je-
sucritodeba ne jiimane jipa beadamaréa, berdrdba

* : ~ ~ o s

1:1 Djabard wagabadara. Caplriad bedeade “pastores” o “an-
cianos” abadaa. Djabard carebabadara. Capilirid bedeade “dia-
conos” abadaa.

Acoréra dji dromaara baada adaméiréa idjaba idjia
bia bedeadaméréa.

Ne jiimane Paulora Crito carea baa

12 Djabard, mAia barda cawabi quirid baa mx
preso bara cadjiruaéda, datebara careba baa
8berdrdba bedea bia Critodebemada Ijdnamaréa.
13 Romanebema boro de wagabada sordaoraba,
dewarara bida cawa panaa maira Crito carea preso
bada. 14 Maz carea zocard djabaraba dadjird Boro
Jesudeba biara Acoré bedeara ne wayaa neé jara
ninaa.

15 Wardda Acarn mi ume bié pana bérd
Critodebemada jara ninaa ma cdydbara cawaara
panaana adi carea. Baribara Acaraba cricha
biadeba jara ninaa. 1617 Maigaraba quiridneba
miwd obadaa. Cawa panaa Acdréba mira nama

basida bedea bia Critodebemada wérd arada
cawabimdréd. Baribara Acaraba idjidebemada

jara ninaa cawaara beada cricha pana béra.
Cricha biadeba mawd odacaa. Adjirdba cricha
panaa maigadeba mi nama preso bara wetara
sopuabidida. 18 Baribara ¢maida sdwdi? Cricha
biadeba wa cricha bié pananeba jara ninabara,
Critodebemada jara panaa. Mai carea mara
basrida baa. .

Idjaba basrida baya. 19Baraba AcOréa iwidi pana
béra idjaba Jesucritoba diada Jaureba careba ba
bérd mia cawa baa mAira namaaba bia &draida,
20 Crito carea maira ni madri bida pera quiridé
baa, atebara idjidebemada bedeai carea sozarra
ba quirid baa. Mawa maia jlimarda Critora dji dro-
maara bada cawabiya ewariza o babari quiraca.

Zocai beibara wa beadibara, mia quirid baa
jimardba mineba cawadida Critora dji dromaara

bada. 21 Mimaara zocai bade ababe Crito carea
baida baa, baribara beuibara biara baya. 22 Mx zo-

cai bade Critodebemada poya jaradia baya. Mai
carea mia adua baa sdwa quirid bada, zocai baida
wa beuida. 23 Zarea baa jaraida mai umébemara
sdigada biara bada. Mimaara biara baa beuida

Crito ume bai carea. 24 Baribara bard carea biara
baa mira zocai baida. 25 Max bérd cawa baa bara
carebai carea maira wadibida zocai baida idjaba

waya bard ume dbaa baida. Mawa bdrdba Critora
biaraija pananeba basrida panania. 26 Jesucritoba
mAra wayacusa bardmaa edebarade bardra idji
carea biara basridadapeda bia jaradia.

27]ipa nibadadua bedea bia Critodebemaba jara
ba quirdca. Mawara mia bardda acade waibara,
wa bara ume baéne baranebemada Tiribara, cawaya
baraba abari crichadeba abaa bio 1jd panada idjaba
dbaa bio traja panada mai bedea biada cawabidi
carea. 28 Bdrd ume dji quirfira ni maari bida
wayardnadua. Maiba cawabiya Acoréba ddjirdra
bié& baida, baribara bardra &dra baida. Maigara
Acdréba jlima 0 baa. 29 AcOréba bardra edaé basia
ababe Crito 1ja pananaméréd, atebara edasia Crito
carea bia migadamaréd. 30 Bardba unusidaa maira
bia miga bada idjaba idi Uirl panaa wadibida miga
bada.t Ara mai quiréica bard sida bia miga panaa.

2

Acoréba Crito jiimard cdydbara dji dromaara bada

T 1:30 Hecho 16:11-40.

1-2 Critoba béara crichara careba ba bérd, idji
quiridba bérd sora biabi ba bérd, Acdré Jaurera
bard ume ba bérd, idjia bardra quirid ba bérd,
idjaba quird djuburia ba b&rd maira nawd bio
basridabidadua: abari crichada erobeadadua,
dji quiria pananadua, idjaba abari crichadeba
jima odadua. 3 Djdrd cdydabara biara beada cricha
pananeba ni caré sida ordnadua. Idjaba oranadua
ababe badji iteabara bia beadi carea. Atebara
crichadadua dewararadda bara cayadbara biara
beada. 4 Ara badjiza bia beadi carea jarar@nadua,
dtebara jaradadua djdrd sida bia beadamdré.
>Jesucritoba cricha bada quirdca crichadadua:

6 Idjira AcOrémina AcOréca baida crichaca basia.

7 Atebara idji badada idu basia nezoca bai carea.
Maibe dadjird quirdca nai djarade besia.

8 Maibe edaara besia. AcOréba beuida baada aside
idjia jja osia. Crude bia miga beuimina Jja
osia.

9 Mai carea bajdne Acdréba idjira dji dromaara
basia. Idjira jlimard Boroda basia.*

10 Mawa jlima bajdne beara, nai &jlidne beara,
beudara panabadama beard sida Jesu
quirdpita chirdborode cobeadia.

11 Maine jlimardba ebuda jaradia Jesucritora
jimard Boroda idjaba jlimardda dadjird
Zeza Acbréa bia bedeadia.

Djabarda nai éjlidne sawd beadida pana

12 MR djabard, mai bdrd ume badadeba itaa
Acdoré bedeara 13 o panaa. Idi mira bérd

* 2:9 Griego bedeade ndwa b4 baa: “Acdréba idjia dji dromaara ba
trida diasia.”

ume baémina Acoré bio waya pananeba 7iji
0 pananadua idjia bardra &dra edada Dbéra.
13 Acbrébara bardra careba baa idjia quirid bara o
pananamairéa idjaba mawa o quirid beadamaréa.

14 Jdarradaéne, caicayadaéne jlima odadua.
15 Mawa bardra bié jaradi neé beadia idjaba
jipa beadia. Eberfird bio cadjirua obada tdéna
panamina cadjirua ne& beadadua. Acoré warrara
béra adjira tdéna chidau udjizua bea quirdca panaa.
16 Bedea zocai baidebemada adjirda ebuda cawabi
pananadua. Mawa Crito zebarade mara bara
carea basridaya. Maine mAia cawaya mAdji
quiriabe nibaé basida idjaba maidji quiriabe trajaé
basida. 17 Dardéne mara Crito carea beadisicada.
Méawd uva ba AcOréa wea diada quirdca baya.
Idjaba béardba Crito ijd panara animard Acoréa
babue diada quirdca baa.f Mai carea maira bara
ume bio basrida baa. 18 Ara maa quirdca béara sida
mA ume dbaa basrida beadida panaa.

Timoteo idjaba Epaprodito

19 Dadjirda Boro Jesuba quiridsira mia Timo-
teoda isabe bardmaa wabiya. Mawa idji waya-
cusa mimaa zebarade ma sida basrida baya bara
sdwd duanada cawai bérd. 20 Nama ma ume idji
quirdca bada dewara neéa. Idjia bardra warada
careba quirid baa. 21 Jlimardba ara adji bia beadida
jarabadaa Jesucritoba quirid ba jaradi cdydbara.
22 Baribara bardba cawa panaa Timoteoba biada
obarida. Warraba idji zeza carebabari quirdca
idjia bedeabia Critodebemada careba jaradia baa.

T 2:17 Levitico 23:18.

23 Mi sawa odida cawasira Timoteora baramaa di-
abueida cricha baa. 24 Baribara cricha baa dadjira

Boroba mira carebaida ddrdéne mi sida bardmaa
wamaréa.

25 Baraba djaba Epaproditoda mi carebamaréa
diabuesidaa. Idjia mi ume abarica Acoré bedeara
jaradia baa sordao djo ba quirdca. Nawena maia
idjira jéda wabiya. 26 Idjia barara wardda unu quiria
baa. Idjira bio sopua baa, baraba idji cacua bié
bada Urisidade sopuasida bérd. 27 Wardda idjira
cacua bi& basia. Berara beusia. Baribara Acoréba
idjira quird djuburiasia. @ Ababe idjida quira
djuburiaé basia, dtebara ma sida quira djuburiasia
wetara sopuaramdréd. 28 Mai bérd maia idjira
isabe jéda wabi quirid baa baraba idji unubadade
wayacusa basridadamaréa. Mawa maira bara
carea macua sopua baéa. 29 Idjira bio basrida
edadadua dadjird Boro Jesucritode béra. Idjida,
djabard idji quirdca bea sida bia wayadadua.
30Critoba obiba careaidjira berara beusia. Baraba
jdmaaba mAi carea poya odaé panada idjia beuil
adua osia.

3

Aba Critodra épénida pana

1 Mai awara djabard, dadjird Boro Jesudeba
basrida beadadua. MaAia naiga bedeara naéna
badamina sécaa abarida wayacusa bal carea.
Mawa barara cadjiruadebemada waga baya.

2 Fberdrda usa quirdca beadebemada
quirdcuitadadua adjia obadara bié ba bérd. Adjia
jaradiabadaa umaquird cacuada weéagodida

panada Acoré 8berdrd beadi carea. 3 Baribara
dadjiradra dji wird wédgopedadarda.” Dadjirdbara
Acoré Jauredeba idjia bia bedeabadaa. Idjaba
Jesucritoba dadjird carea odara bia jarabadaa.
Dadjia nai djarade o pana carea Acdréba jipa
unuida crichadacaa. 4 Mia nai djarade bia oda
carea mawa cricha baida bamina mawa crichacaa.
Wardda bariduaba idjia o ba carea AcOréba jipa
unuida cricha babara, idji cdybara mAabara biara
mawd cricha baida baa. 5 MA topedadacarea
ocho ewari bade mira cacua wéagosidaa. MaAra
israelerdnebemaa, Benjamiineba yOnaa. MaAda,
mA djibarird sida hebreord araa. Pariseo bérd
mAa judiora leyra quirdcuitaara ija obadjia. 6 Mai
ley bio &pé bada béra Crito 1ja beara bié oi carea
8pébadjia. Judiord leyra jlima 1jd o bada bérd ni
abaaba poya jaradaca basia mara jipaé bada.

7 Baribara Critoda ijd ba bérd ne jima mia bia
unu badara idira bia unucaa. &2 Wéardda mai
Boro Jesucrito cawaida ne jlima cdyabara biara
baa. Maia cricha badara idji carea jima igarasia.
Jima maigara nejarra quirdca unusia Crito cawai
carea idjaba idji ume bai carea. Maia crichacaa
Acoréba Moisea diada leydeba maira idji quirdpita
jipa bada. Atebara cawa baa Crito Tjd ba carea
Acdréba mira jipa unu bada. 10 Mia Critoda biara
cawa quirid baa. Idjira Acoré abaadeba Arébasia.
MAra ara maai abaadeba idji ume niba quirid baa.
Max bérd idji bia migada quirdca mira miga quiria

* 33 Dji wérd wédgopedadarda. Mai bedeaba jara baa dadjirara
Acoré puruda. Naéna israelerdba jlima &dji umaquird cacuara
wedgobadjidaa cawabidi carea adjirdra Acoré puruda.

baa, idjaba idji beuda quirdca beu quirid baa.
11 Mawa quirid baa AcOréba mira Arébabi béra.
12MAa jaraé baa mira abeda mawa bada. Idjaba
jaraé baa maira abeda jipa bada. Baribara mawa
bai carea mira nocodaa waa Jesucritoba maira
masi carea edada bérd. 13 Djabard, mAa jaraé baa

mAira wardda mawd bada baribara mia naida o
baa: mia naéna o badara quirddoapeda biara Crito

quirdca bai carea nocodaa wda. 14 1dji quirdca
bai carea nia, Acor&ba mira mawa bamiréa Jesu-
critodeba trina béra.

15 Jima dadjira Crito bio cawa beaba maxi
quirdca crichadida panaa. Bdardba quira awara
cricha panabara, sdwd crichadida panada
Acoréba ebuda cawabiya. 16 Baribara dadjirdba
cawapedadara jlima 1ja odida panaa.

17 Djabard, mi quirdca beadadua. Bard tdéna

nibasidade daiba wunubisidaa sdwd beadida
panada. Djabard mawa beada &pé pananadua.

18 Mia naida barima zocard béarda jarasia idjaba
jid baba wayacusa jaraya: zocard éberaraba adjia o
pananeba unubibadaa Crito crude beudadebema
bedeara quiridnacada. 19 Mai bérd beubadade
AcOréba adjirdra jlima bié baya. Adji cacuaba quiria
badra ddji dcdréa.t Mid pera o pananebemada bia
bedeabadaa. Ababe naz &jlidnebemada crichabadaa.
20 Baribara dadjirdra bajinebemaa. Dadjird Edra
Edabarira mamaaba zeida jAd panaa. Idjira
dadjird Boro Jesucritoa. 211dji zebarade dadjira
cacua beuida bara quird awara oya. Maine idji

T 3:19 Adji cacuaba quirid badra ddji cOra. Griego bedeade ndwa
b4 baa: “Adji bidra ddji AcOréa.”

cacua quirica bio biya beya. 1dji Abaadeba mawa
oya. Mai abaadeba idjia ne jiimada poyaya.

4
1 Mai carea mai djabard, mAia jarada quirdca
dadjira Boro Jesucritora bio ija pananadua. Mia
barara bio quirid baa idjaba unu quiria baa. Bara
carea maira bio basrida baa. Bardra mi basridaa.™

Pauloba djabarda obida

2Mzia djabawéra Evodiaa, djabawéra Sintiquea
bida bedea djuburiaya ibiadamir8a dadjird
Boro Jesucrito ume pana bérd. 3 Djaba, mai
ume AcOré traju obari, mia bia iwidiya max
djabawérdrd carebamiréi. Adjida, Clementeda,
waabemara sida ma ume bio trajasidaa bedea bia
Critodebemada cawabidi carea. Jima adjira trira
Acdréba idji zocai baidebema cartade b4 erobaa.

4Dadjira Boro Jesucrito ume pana bérd ewariza
basrida beadadua. Mia wayacusa jaraya: jBasrida
beadadua! 5 Bardra 8berd biada jlimarda un-
ubidadua. Dadjird Boro Jesucrito zei ewarira
caita baa.

6 Baridua carea jlimawaya crichardnadua, atebara
Acoréaiwididadua, idjia bedea djuburiadadua, id-
jaba ne jliima carea bia baada adadua. 7 Maiba
Acoréba bara sora, bard cricha sida necai baya Je-
sucrito ume pana bérd. Mai necai baira éberaraba
dduba poya cawadaéa.

8 Max awara djabard, jima war@nebemada, ne
jima dadjia bia unubadadebemada, jlima jipa

* < x _ . . . 1 ~ x
4:1 Bardra m3i basridaa. Griego bedeade ndwa b4 baa: “Bardra
ma borobaria.”

badebemada, jima cadjirua neé& badebemada,
jimardba quiridbadadebemada, jiima bia tri baga
badebemada, ne jima biadebemada, ne jiima dad-
jla bia jarabadadebema sida cricha pananadua.
9Maia jaradiadara, bdrdba mineba cawapedadara,
mAineba TUripedadara, unupedada sida jlima o
pananadua. Maine Acdréra bard ume baya idjaba
baréra necai baya.

Djabardba ne diabuepedada carea Pauloba bia

baada ada ) ) ]
10 Dadjird Boro Jesucritodeba mara bio basrida

baa, bardba mxi cricha pananeba wayacusa ne di-
abuesida bérd. MaAigara bardba naéna o quiria
pananamina poya odaé basia. 11 Mawa jaraé& baa

maira ne neé ba bérd. Mia cawasia sdwdabara necai
baida ara midjia erobaba. 12 Ne neé bade idjaba

aduba erobade sdwd baida cawa baa. Mia cawasia
bariduade sdwa necai baida, jawlid bade idjaba

jarra bade, aduba erobade 1d]aba ne neé bade
bida. 13 Critodeba jiima poya oya idjia mia abaada
dia ba béra. 14 Baribara mia barda bia baada aya,
mA bia miga bade carebapedada bérd. Wardada
baréba bia osidaa.

15 Djabara Pilipodebema, bardba cawa panaa
bedea bia Critodebemada naidrd ijasidade
mA sawdnada.  Macedonia druadeba dewara
druadaa jaradiade waside djabard dewara
purudebemariba mia ne diabueda& basia.
Ababe bardbara mia ne diabuesidaa.t 16 Mx
Tesalonica purude baside baraba barima zocara

ne diabuesidaa carebadi carea. 17 Mia iwidié
baa bardba ne diabuedamaréd, atebara quirid

T 4:15 Hecho 18:5.

baa bia o pana carea Acdr@ba bardra biara
carebaida. 18 Ne jlima béraba djaba Epaprodito
ume diabuepedadara mia edasia. Mai béra
aduba erobaa. Maigaba maira bia baya. Baraba
diabuepedadara quera t{iipa AcOréa diada quirdca
baa. Maira Acdréba bia unu baa. 19 Wirdda
jima bdardba ne& panada mAi AcOréba ne jlima
erobadebemada Jesucritodeba diaya. 20 Maz béra
ewariza dadjird Zeza Acdréa bia bedeadida panaa.
Bia baa mawa baida.

Pauloba jirtiare bada

21 Jima AcOré &berdrd Jesucrito ume beaa
jaradadua mAia quirid bada adjirdra bia duananida.
Djabard mi ume pana bida quirid panaa bdrdra bia
duananida. 22 Jiima Acoré &berdrd namabemaraba
quirid panaa bérdra bia duananida. Djabara
Romanebema boro itea traja panaba biara mawa
jara panaa.

23 MZia quirid baa dadjira Boro Jesucritoba idji
biadeba bardra careba baida.}

423 Griego bedeade Acara cartade nai sida bA baa: “Bia baa
mawa baida.”



xiii

AcOré Bedea
New Testament in Embera, Northern
(PM:emp:Embera, Northern)
copyright © 2011 Wycliffe Bible Translators, Inc.

Language: Embera, Northern

Translation by: Wycliffe Bible Translators, Inc.

Copyright Information

© 2011, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Emberd, Northern

© 2011, Wycliffe Bible Translators, Inc. All
rights reserved.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/emp
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

xiv

2014-04-23

PDF generated using Haiola and XeLaTeX on 11 Nov 2022 from source files
dated 29 Jan 2022
f9d422da-2e22-541c-afc9-8fe7130d391e




	PILIPO

